
Teater

L’an scuors nu po gnir registra sco zuond remarchabel per il
sectur dal teater rumantsch. I gnit giova illa media da main co oters
ans; la consultaziun per teaters avet damain lavur. A partir dals
22 avrigl 1961 fin als 28 favrer 1962 sun entradas be 15 dumandas
per tocs rumantschs. Quista schminuaziun da retscherchas per tocs
as dediia per part dal fat cha nus nu possedain malavita ingiis tocs
nouvs plii. Las societads da teater, e las otras chi giovan teater,
tscherchan in priima lingia toes nouvs e piglian piir in seguonda
lingia toes vegls, schi nu’s lascha propi na procurar nouvs. Perquai
s’ha pudii constatar, our dals inserats da gazettas, cha bleras socie-
tads han darcheu giova tocs chi han svess fat tradiier o scriver.
E quai ais bun uscheé. I fiiss forsa racumandabel cha’ls auturs da
nouvs tocs d’teater, inoltressan var 2 exemplars da lur tocs a la LR
per I'archiv e per t’ils racumandar a quels chi tscherchan tocs.

In plii s’ha pudii constatar cha’l material da teaters avant mans
per part nu correspuonda neir plii als bségns da nossas societads
siil pajais. I sun pacs lous plii chi han giuventiina avuonda a dispo-
siziun per giovar tocs cun bleras persunas e tocs cun bleras culissas.
La vouta vers ils tocs simpels, cun pacas persunas, cun pacas deco-
raziuns e cun pacs costiims, ais saliidaivla. Perche usché gnaran plan
planet rapreschantats eir dapliis tocs moderns, v. d. da la vita dad
hoz, cun da noss problems dad hoz.

I fiiss perquai indicha da far {in sforz davart da la LR, e dad
otras societads chi promovan il teater rumantsch, per obtgnair buns
toes moderns, adattats a las relaziuns dad hoz in nossas valladas.
Co fiiss quai, scha la LR dess ad iin pér auturs 'incumbenza da scriver

tals tocs? Quai avess forsa meglder success co da lantschar concur-
renzas.

Nus stuvain in quist 16 eir manzunar cha las lavurs redacziunalas
per l'ediziun dal nouv muossavia dramatic sun glivradas e cha quist
bun agiid a redschissurs e teatrists pudara ir in stampa prosma-
maing. Al dr. Gadola pertocca iin cordial ingrazchamaint per sia pre-
ziusa lavur, Siin la sta chi vain avess el dad esser disponibel a noss
teatrists. Auturs da tocs na registrats fan il bain d’annunziar quels
a la LR per chi possan gnir resguardats subit. Dal reminent da quai
iina mappa cun fogls volants, da maniera chi’s pudara cumplettar
davoman culs tocs chi cumparan piir davo al cumparsa dal Muossavia.

Cuoira, chalandamarz 1962
Tista Murk

